
Авторлардан 
 

Әлеге китап мәктәпкәчә һәм кече яшьтәге мәктәп 
балаларына багышлап язылды. Ул татар алфавитындагы 
һәрбер хәрефкә туры китереп, рифмалы табышмаклар 
формасында эшләнде. Укучыларга рәсемнәргә карап, шигырь 
мәгънәсенә төшенеп, табышмак сүзне буш калган юлларга 
язарга кирәк. Табышмакларны белгәч, сузык хәрефләрне алсу 
төс белән, ә тартык хәрефләрне яшел төс белән буярга 
мөмкин. Алфавит хәрефләрен шул рәвешле өйрәнү 
балаларның образлы фикерләүләрен, хәтерен үстерә, 
шигърияткә һәм гомумән матур әдәбиятка карата кече яшьтән 
үк мәхәббәт тәрбияли. Китапны уку һәм рәсем дәресләрендә 
кулланырга мөмкин. Әлеге басманы хәзерләгәндә интернет 
сайтлардан рәсемнәр файдаланылды. 
 

 КАДЕРЛЕ УКУЧЫЛАР! 
 
Бу китап ярдәмче булыр 
Хәрефләрне танырга, 
Күңелле белем иленең 
Ишекләрен ачарга. 
 
“Телен белгән – ил ачар”, дип 
Әйтмиләр юкка гына. 
Туган телне өйрәнсәгез, 
Белерсез сез барын да. 
 
Башка телләр өйрәнергә 
Ярдәм итәр туган тел. 
Күп тел белү – әйбәт нәрсә, 
Туган телне дә шәп бел! 

Бөтен кошлар арасында 
Иң нәфис, иң гүзәл кош. 
Исеме халкым җырларына  
Кушып җырланган __ __ __ __ __.  

 
 



 

          

 
 
Каурыйлары ялтырап тора, 
Башында кызыл кәпәч. 
Читәнгә менеп җырларга 
Ярата безнең __  __  __  __ .  

 
 



 
 

 

 
 
Әче булса да тәлгәшләр, 
Файдасы күп, бел балам. 
Кышын кошларның сые ул, 
Исеме аның – __  __  __  __  __ . 



 

 
 
Әнисенең туган көне  
Олы бәйрәм Гөлназга. 
Өстәл өстендә сюрприз – 
Чәчәкләр тулы __  __  __  __ . 

 



 
 
 

 
 

Кичә генә юк иде бит, 
Үскәнме әллә төнлә. 
Күз ачып йомган арада 
Җыеп алдык без __  __  __  __  __. 



 
 

 
 
 

Күп гасырлар дәвамында 
Сыртына олау төяп. 
Кәрван булып тезелешеп, 
Чүлләрне гизә __  __  __ . 



 
 
 
 
 

 
 

 
 
 

Әйтерсең лә йөзе качкан, 
Бу малайга ни булган? 
Урманда җиләк җыйганда 
Очраган аңа __  __  __  __ . 

 



 
 

 
 
 
Самолёт, вертолётта бар, 
Сүзләрдә очрый сирәк. 
Бу буладыр __ хәрефе, 
Ул да үзенчә кирәк. 

 



 

 
 
Башын югарыга чөеп, 
Тора ул өскә карап. 
Барысын да сокландыра 
Озын муенлы __  __  __  __  __ . 



 
 
 
 

 
 
 
 
Сеңлем белән икебезгә 
Алдык та берәр чиләк. 
Урман аланына барып, 
Җыеп кайттык без __ __ __ __ __ . 



 
 

 
 

Зоопаркта йөргән чакта 
Башын гел безгә бора. 
Күчтәнәч көтә икән бит 
Аклы-каралы __  __  __  __  __ . 

 



 
 

 
 
 

Кайда гына яшәсәк тә, 
Һәркем өчен дә кирәк. 
Юк ризык аннан изгерәк,  
Табынның күрке – __  __  __  __  __ . 

 



 

 
 

 
 

Төнге күктә ни генә юк, 
Әйтерсең лә ул очсыз. 
Ай янында балкып яна 
Миллиардлаган __  __  __  __  __  __ . 

 



 
 

 
 

 
Кыш көне генә ак иде, 
Ни ара йонын койган. 
Һич танырлык түгел үзен, 
Соры тун кигән __  __  __  __ . 

 



 
 
 
 

 

 
 
 
Тәме ачырак булса да, 
Файдасы бик күп аның. 
Салкын тия калса берүк, 
Ярдәмгә килер __  __  __  __  __ . 



 
 
 

 
 
 

Табынга сикереп менгән 
Хуҗабикә күргәнче. 
Яңа сауган сөтнең исен  
Сизгән хәйләкәр __  __  __  __ . 

 



 

 
 
Бар агачны да уздырып, 
Үсә ул күккә карап. 
Кайчан карасаң да бер үк – 
Ел буе яшел __  __  __  __  __. 

 



 
 
 

 
 
 

Күктә яз кояшы балкый, 
Якты нурга күмеп тауны. 
Олысы да, кечесе дә 
Бергәләп шуа __  __  __  __  __ .  

 



 
 
 

 
 
 

Кечкенә генә булса да, 
Анда бары да сыя. 
Бу җирдә һәрбер кош өчен 
Кадерле туган __  __ . 
 



 
 
 

 
 
 
 

Монда һәркем үзе хуҗа, 
Һәрберсендә үзгә көй. 
Бар кеше өчен дә газиз, 
Сөекле ул туган __  __ . 



 
 

 
 


Мөгезләре тармак-тармак, 
Үзе боланга ошый. 
Һәр җәнлек белән дус булып, 
Урманда яши __  __  __  __ . 



 
 

 
 

 
Оча ул киң галәмнәргә, 
Күз иярмәс җир китә. 
Нәрсә соң ул диярсез сез, 
Исеме аның – __  __  __  __  __  __ . 

 



 

 
 
 
 
 

Кем кыерсыткан Бануны? 
Күзенә яшь тыгылган. 
Ашка диеп тураганда 
Елаткан аны __  __  __  __  __ . 

 



 
 

 

 
Сөйләсәң, кеше ышанмас, 
Булды бит бигрәк көлке. 
Тавык урларга дип кергәч, 
Капкынга капты __  __  __  __  __ . 

 
 



 

 
 
 
Баллы кеше – маллы кеше, 
Балны һәркем ярата. 
Балдан һич тә өзелмәссең, 
Тотсаң берәр __  __  __  __  __  __. 
 



 
 

 
 
 

 
 
 
 
 
 
 
 
 
 
 
 
 
 
Үзе йөри алпан-тилпән, 
Бак-бак дия гүя үртәп. 
Күлгә чумып, бата-калка, 
Йөзәргә ярата __  __  __  __  __ . 

 



 

 
 

 
Зоопаркта бар җәнлекне 
Сыйлар иде дә Рафил. 
Алып килгән күчтәнәчен 
Ашамаган булса __  __  __ . 

 
 



 
 
 
 

 
 
 
 

Кайда гына дуслар тапмый 
Күрше малае Хаммат. 
Һәрбер иптәшенә яза 
Атна саен берәр __  __  __ . 

 



 

 
 
 
 
 

Таштан яки бронзадан 
Ясалуы билгеле хәл. 
Бары лаеклылар өчен 
Куела һәрбер __  __  __  __  __  __ .  

 



 

 
 

Әйләнә ясыйсы булса, 
Аңа сузыла һәр кул. 
Ягез, җавабын табыгыз, 
Исеме аның – __  __  __  __  __  __  __ . 

 



 

 
 
 
 

Кыш җиттеме, бала-чага 
Күмәкләп бара тауга.  
Бер-берсе белән ярышып, 
Шуалар алар __  __  __  __  .  

 
 



 

 
 
 
Бу яшелчәне игү  
Борынгылардан калган. 
Ул әкият герое да, 
Исеме аның –  __ __ __ __ __ __ . 

 



 
 
 

 
 
 
 

Иртән, кичен тешләреңне 
Чистартырга онытма. 
Тугъры дустыңа әйләнсен 
Теш пастасы һәм __  __  __  __  __ . 

 



 
 

 
 
 

Сирәк сүзләрдә генә 
Очраганы билгеле. 
Алъяпкыч сүзендә бар ул, 
Бу – калынлык билгесе. 

 



 
 

 
 
 
 

Яфраклы агачта булмый, 
Я, уйла әле, тырыш. 
Бу нәрсә булыр икән соң? – 
Әлбәттә инде __  __  __  __ . 



 
 

             
 
 
 
 

Сәгать кел-келт йөри тора, 
Үзе һич дә туктамый. 
Нечкәлек билгесе бер дә 
Аның артыннан калмый. 



 
 

 
 

 
Бик авыр эшләр башкара  
Бу гаять зур трактор. 
Нинди генә җир булса да, 
Казый __  __  __  __  __  __  __  __  __  __ . 



 
 

 
 
 

Бу җәнлеккә юлыга күрмә, 
Холкы аның бик кырыс. 
Үзе яши джунглида, 
Ә исеме – __  __  __  __  __  __  __ . 
 



 

 
 
 

Барлык кошлар арасында 
Юктыр аннан акыллырак. 
Бу борынгыдан билгеле – 
Исеме аның –  __  __  __  __  __  __ . 
 



 

 
 
 
 

Аа     Кк  Фф 
Әә     Лл  Хх 
Бб     Мм  Һһ 
Вв     Нн  Цц 
Гг     Ңң  Чч 
Дд     Оо  Шш 
Ее     Өө  Щщ 
Ёё     Пп  Ъъ 
Жж  Рр  Ыы 
Җҗ  Сс  Ьь 
Зз     Тт  Ээ 
Ии     Уу  Юю 
Йй     Үү  Яя 


